
 

 

 
 

 
 

Qaybta 8, Luulyo 2020 Waaxda Adeegyada Dadweynaha ee Oregon,  
Daryeelka Carruurta 

Daabacaadani waxaad ku 
ogaan doontaan: 

Farriinta Agaasimaha Daryeelka Carruurta 
Waalidiinta wax korsanaya iyo daryeel bixiyayaasha 
qaraabada ah ee qaaliga ah:  
Anaga oo sii wadna in aan wax qorsheyno waqtiyada cusub ee 
adag, waxaan rabaa in aan kaaga mahadceliyo wax kasta oo 
aad sameyso si loo taageero carruurta iyo dhallinyarada 
waaweyn ee lagu meeleeyay gurigaaga.  
Inaga oo markhaati ka ah caddaalad darrada ka dhacaysa 
guud ahaan qarankeena, ma sii wadi karno in aan iska indho 
tirno arrimaha muddada dheer soo jiray ee sinnaan la’aanta 
jinsiyadeed iyo cunsurinimada hay’adeed ee xiddidada dheer 
ku yeelatay taariikhdeena. Waalidiin iyo daryeel bixiyayaal 
ahaan, waa in aan is garab istaagnaa carruurta iyo 
dhallinyarada waaweyn ee ku jirta daryeelkeena oo ka qayb 
galinaa wada hadalada ku saabsan isirka iyo cunsuriyadda iyo 
dhibaatooyin naxdin leh ee ay dhici karto in ay la kulmaan 
carruurteena madow iyo carruurteena midabyada kala duwan 
leh. Waxaanu ilaha qaarkood ku darnay bogga barnaamijkeena 
internet-ka si uu caawimaad uga geysto.  
Inta lagu jiro cudurka COVID-19, waxaanu sidoo kale keenay 
ilo dheeraad ah oo loogu talagalay daryeel bixiyayaasha. Waan 
kaaga mahadcelinaynaa wanaagaaga badan iyo 
dabacsanaanta inta aan qorsheynayno isbeddelada.  
Ugu dambeyntii, waxaanu diyaarinay Aragtida Daryeelka 
Carruurta ee loogu talagalay Wax ka beddelka ku dhisan ka 
warqabka dhibaatooyin naxdin leh ee la soo maray, 
barnaamijyada ku saleysan qoyska & bulshada & dhaqan 
ahaan jawaab noqonaya. Macluumaad dheeraad ah ayaa waqti 
dhow la heli doonaa waxaanan rajeynaynaa  
in xiriirka la soo joogteeyo.  
Si mahadnaq leh, 
Rebecca Jones Gaston 
Agaasimaha Daryeelka Carruurta  

Macluumaadka Barnaamijka 
Ilaha ka hortagga cunsurinimada  
Waa in aanu aqoonsanaa oo fahamnaa waayo aragnimada nololeed ee carruurta iyo 
qoysaska aanu u adeegno. Waxaanu soo raacinaynaa liiska ilaha oo dhanka internet-
ka ah si ay gacan uga geystaan qorsheynta wada hadaladan muhiimka ah. Ilahani 
waxaa loogu talagalay in gacan ka geystaan aqoonsiga halka wax laga bilaabayo, sida 
jawaab loo bixiyo iyo waxa la oranayo. Ujeedada laga leeyahay waa in lagaa taageero 
bixinta waxyaabo loogu lug yeelanayo wada hadalada lala leeyahay carruurta iyo 
dhallinyarada waaweyn ee ku nool gurigaaga, isla markaana adiga iyo qoyskaaga 
looga caawiyo waxbarashada hadda socota.  
Waxaan kugu dhiirigelinaynaa in aad qaadato waqti si aad dib ugu eegto ilaha, ula 
socoto waqtigaaga si aad u hesho credit ku aadan saacadaha tababarkaaga daryeel 
bixiyaha ee labadii sano ee kasta dhaca isla markaana aad bixiso talooyin loogu 
talagalay ilaha dheeraadka ah. Talooyinka ilaha waxaa loo diri karaa 
FosterFamily.Supports@dhsoha.state.or.us  
 

Ilaha inta lagu jiro cudurka COVID-19 
Dhammaanteen waxaan ku qasbanaanay in aan u dhaqaaqno siyaabo kala duwan si 
aanu badbaado ugu sugnaano inta lagu jiro cudurka baahsan. Iyada oo ay jiraan 
isbeddelani, waxaan awoodnay in aan dhowr ilood oo kala duwan kula xiriirno daryeel 
bixiyayaasha iyo dhallinyarada. Fadlan macluumaadka cusub kala soco bogga 
internet-ka ee DHS Child Welfare COVID-19.  
Halkan waxaa ku qoran liiska qaarka mid ah ilahani oo laga dhigay kuwo la heli karo 
kaliya inta lagu jiro cudurka COVID-19/ee lagu dhawaaqay Xaalada Degdega ah:  
 

Taageerada Maaalgelin ee Daryeelka Beddelka ah Maalgelintan cusubi waa 
magdhow dheeraad ah oo gaaraya ilaa $375/bishii oo loogu talagalay duruufaha jira 
kuwaasi oo ay daryeel bixinta beddelka ahi aysan waafaqsanayn qeexida xeerka ee 
Shahaadada Guriga Ilmaha Lagu Korsanayo “daryeelka ilmaha”.  
• Haddii waalid wax korsanaya/daryeel bixiyaha qaraabada ah uu leeyahay waxyaabo 

la qabano oo daruuri ah (dukaanka laga soo adeegto, iwm.) oo uu qof lacag ku siiyo 
daryeelka carruurta.  

• Haddii waalid wax korsanaya/daryeel bixiye u baahan yahay in uu gacan ka geysto 
kor kala socoshada/fududeytna kulan lala yeesho dhakhtarka daawenta 
ilmaha/waalid/shaqaalaha kiiska oo caawimaad uga baahan yahay carruur kale oo 
guriga joogta oo uu qof lacag ku siiyo daryeelka carruurta.  

• Haddii waalid wax korsanaya/daryeel bixiye uu shaqeynayo iyada oo guriga la joogo, 
hore u soo isticmaalay daryeelka ilmaha, oo qof deris ah oo jira 17 lacag ku siiyo in 
uu yimaado guriga oo daryeelo carruurta inta waalidka wax korsanayaa shaqeynayo.  
 

https://www.oregon.gov/dhs/CHILDREN/Documents/Race%20and%20Racism%20resources%20for%20caregivers.pdf
https://www.oregon.gov/dhs/CHILDREN/Documents/Race%20and%20Racism%20resources%20for%20caregivers.pdf
mailto:FosterFamily.Supports@dhsoha.state.or.us
https://www.oregon.gov/DHS/CHILDREN/Pages/COVID-19.aspx


 

 

• Haddii waalid wax korsanaya/daryeel bixiye uu ka caawinayo waxyaabaha looga 
baahan yahay waxbarashada fog isla markaana isticmaalo qof ka caawaya kor kala 
socoshada carruurta.  

Magdhowga lacageed waa in uu oggolaadaa shaqaalahaaga kiiska, aqoonsi 
bixiyahaaga ama horjooge midkood. Foom ayaa loo baahnaan doonaa in la buuxiyo 
kaasi oo wata magaca qofka la siiyay lacagta. Qofka wuxuu u baahnaan doonaa in uu 
saxiixo warqada biilka (ee ay bixiso waaxdu) ee lacagteeda isaga la siiyay iyo 
caddadka uu helay. Lacag bixinta la sameeyay inta lagu jiro bisha Abriil waxay u 
qalmaan magdhow lacageed. XADDIGA ugu badan ee ay tahay in lacagteeda la isku 
soo magdhabo ee loogu talagalay Daryeelka Beddelka waa $375 bishii ilmihiiba.  
 
Adeegyada Daryeelka Shakhsi ahaaneed oo Hal-mar La bixinayo Lacagtooda Inta 
lagu jiro dhibaatan caafimaad ee dadweyne, waalidiinta wax korsanayaa waxay u 
qalmaan adeegyada daryeelka shakhsi ahaaneed oo hal-mar la bixinayo lacagtooda 
marka leeyihiin ama diyaar u yihiin daryeelka carruur:  
1. Cudur uu soo gaarsiiyay qof lagu ogaaday in uu qabo cudurka COVID-19. 
2. Qaba astaamaha cudurka oo tijaabadii laga qaaday lagu ogaaday in ay qabaan 
cudurka COVID–19. 
3. Qaba astaamaha cudurka oo daryeel caafimaad bixiye u maleeyay in ay qabaan 
cudurka iyada oo aanay jirin wax baaritaan ah oo la heli karo.  
 
EBT Cudurka Baahsan EBT Cudurka Baahsan (P-EBT) waa taageerada cuntada oo 
dheeraad ah oo loogu talagalay carruurta u qalanta cuntooyinka dugsiga oo lacag 
la’aan ah ama qiimaheeda hoos loo dhigay, oo ay ku jiraan dhallinyarada ku jirta 
daryeelka, inta lagu jiro cudurka baahsan ee COVID-19. Daryeel bixiyayaasha loogu 
talagalay dhallinyarada gaartay da’dii dugsiga ee ku jirta daryeelka waxay heli 
doonaan $5.70 maalintii ee maalin kasta oo dugsiyadu xiran yihiin laga soo bilaabo 
Maarso 16-Juun 30 si ay u gataan cunto. Gargaarada P-EBT ayaa la bilaabay in la soo 
saaro Juun. Qoysaska waxay heli doonaa ilaa $384 ilmihii kasta ee u qalma ee ka 
tirsan kaarka Cayrta ee Oregon si ay ugu soo gataan cuntooyin.  
Ardayda la korsanayo oo dhan uma qalmi doonaan P-EBT. Ardaydu waa in ay 
isqoraan dugsi la aqoonsan yahay si ay u helaan gargaaro. Liiska buuxa ayaa laga heli 
karaa website-ka ODE meesha ka hooseysa Wareejinta Elektaroonikada ah ee 
Gargaarka Cudurka Baahsan. 
Gargaarkan (ku jira kaarka Cayrta ee Oregon) ayaa si toos ah boosta loogu soo diri 
doonaa qoysaska ay carruurtoodu isqoreen isla markaana helayeen cuntooyin lacag 
la’aan ah ama qiimaheeda hoos loo dhigay oo ka jira dugsi ka qayb qaadanaya 
Barnaamijka Qadada Dugsiga Qaranka. Ardaydu waxay weli qaadan karaan 
cuntooyinka la soo qaadanayo ee ka jira dugsiyada iyaga oo heli kara gargaarada  
 

https://www.oregon.gov/ode/students-and-family/childnutrition/Documents/Participating%20Sites-%20Final.xlsx
https://www.oregon.gov/ode/students-and-family/childnutrition/Documents/Participating%20Sites-%20Final.xlsx


 

 

P-EBT. Ma aha in ay kala doortaan iyaga. Kaararka Cayrta ee Oregon waxaa loo 
isticmaali karaa in cunto lagaga gato inta badan dukaamada laga adeegto iyo 
suuqyada beeraleyda iyo sidoo kale Amazon iyo Wal-Mart. Macluumaad dheeraad ah 
oo ku saabsan P-EBT iyo gargaarada cuntada: https://oralert.gov/benefits  
 

MyNeigbOR Bisha Maarso 22, 
2020 ee barnaamijka Every Child 
ayaa bilaabay ka jawaabid 
xaaladda degdega ee 36-degaan 
ka jirta oo la xiriirta baahiyaha 
qoysaska wax korsanaya iyo 
carruurta/dhallinyarada ku jirta 
daryeelka. My NeighbOR waa 
dadaal awooda lagu qaybsanayo 
oo loogu talagalay dhaqaajinta 
hantida bulsho si la iskula simo 
baahiyaha ay muujiyeen qoysaska 
wax korsanaya iyo dhallinyarada ku 
jirta daryeelka ilmo korsiga.  
 

Baahiyaha la taaban karo ee hadda 
jira, sida cuntooyinka, hawlaha 
waxbarasho, agabyada, iyo 
waxyaabo dheeraad ah waxaa 
dhici karta in ay 
https://everychildoregon.org/need/ 
dadka kula wadaagaan shaqaalaha 
DHS, qoysaska wax korsanaya, iyo 
dhallinyarada ku jirta daryeelka 
ilmo korsiga (oo ay ku jiraan kuwa 
ka tirsan Barnaamijka Si Madax 
bannaan u Noolaanshaha).  
 

Adeegyada Guriga Chafee Guriga 
Chafee ayaa hadda kordhiyay 
adeegyada u qalmitaanka ilaa 
da’da 22 (taasi oo ku eg 
dhalashada 23-aad). Heerka 
lacageed ee ugu badan bishii waa 
$1000.00 iyada oo $7000 oo ah 
inta ugu badan ee muddada fog la 
iska dhaafay. Isbeddeladani waa 
kuwo dhammaaday 9/30/2020.  
 

https://oralert.gov/benefits
https://everychildoregon.org/myneighbor/
https://everychildoregon.org/need/


 

 

Wicitaannada Bishiiba Labada Jeer lala yeesho Bixiyayaasha Barnaamijka Si 
Madax bannaan u Noolaanshaha (ILP) iyo Dhallinyarada Oo ah wicitaannada 
joogtada ah oo bishiiba labada jeer la sameeyo si dhallinyarada ku jirta daryeelka ilmo 
korsiga looga caawiyo helitaanka adeegyada ILP iyo sidoo kale macluumaadka cusub 
ee Bixiyayaashooda ILP.  
 

La xiriirka Shakhsi ahaaneed ee Dhallinyarada ka socota Barnaamijka ILP 
Dhallinyaradeena waaweyn ayaa sidoo kale dhibaataysan inta lagu jiro waqtigani, gaar 
ahaan kuwa laga yaabo in aysan u qalmin barnaamijyada. Barnaamijka ILP wuxuu 
baaritaan ku sameeyay oo sii waday sheegida ilaha la heli karo, telefoon kula hadlay 
dhallinyarada isla markaana la isla eegay nidaamyada ku saabsan sida loo helo 
adeegyada. Hawl-wadaagayaashayada FosterClub iyo Isku xirka Dhallinyarada La 
Korsanayo ee Oregon (OFYC) ayaa sameynaya dadaalo lagu xaqiijinayo in 
dhallinyarada la isku xiro karo oo la taageeri karo si aysan cidla u dareemin in ta lagu 
jiro kala fogaanshaha bulshada.   
 

Waanu aqoonsanahay in ay jiraan ilo kale oo aanan ku qornayn liiskani. Wey 
mahadsan yihiin dhammaan bulshooyinkeena degaanka, hay’adaha, iyo dadka isku 
yimiday si uu midba midka kale u taageero.  
 

Sii wadida Xiriirka la adeegsanayo Warbaahinta Bulshada 
Waa in aanu ogaano in sii wadida xiriirku in ay xataa muhiimad dheeraad ah leedahay 
inta lagu jiro waqtigani. Haddii aysan hore u jirin, fadlan ka raadi bogga Oregon Foster 
ama Adopt Facebook! Waxaad naga raadin kartaa meesha wax laga raadiyo ee la sii 
gelo @oregonfosteroradopt Halkan waxaad ka heli doonta anaga oo dadka la 
wadaagayna wixii cusbooneysiin, macluumaad, ilo iyo taageerooyin ah. Waxaan 
rajeynaynaa in aanu isku xirano! 
 

Buugaagta All About Me Books 
Aalad xiiso leh ayaa dhankaaga u soo 
socota! Buugaagta All About Me Books waa 
aalad wanaagsan oo qof kastaa isticmaali 
karo si uu ugu lug yeesho carruurta iyo 
dhallinyarada. Waa sida saxda ee uu u 
dhigan yahay/dhawaqiisu yahay, buug ay ku 
qoran yihiin waxyaabo ilmuhu xiiseynayo, 
dareemayo, isla markaana ugu dambeyntii 
qabta/haya cidda ay yihiin iyo socodkooda. 
Buugaagtani waa kuwo sahlan oo 
qiimahooda ay leeyihiin aan la qiyaasi karin.  
 

 

https://www.fosterclub.com/
http://www.ofyc.org/
http://www.ofyc.org/
https://www.facebook.com/OregonFosterorAdopt
https://www.facebook.com/OregonFosterorAdopt
https://learning.berrystreet.org.au/resources/all-about-me


 

 

Inta la adeegsanayo waxyaabo tusaale ah ‘templates’, waxaanu ku lug yeelanayaa 
carruurta marka ay joogaan heerkooda korriinka waxaanan habeynaa buugaag ay 
iyaga gacan ka geystaan abuuristooda. Buugaagtani waxay qabtaan/hayaan taariikhda 
carruurta, dhaqanka iyo waxyaabaha hadda ay xiiseynayaan waana hadiyad ay awood 
u yeelan doonaan inay jeclaadaan. Carruurtu waxay kuwani isticmaalaan sanado 
badan ka dib si ay xusuustooda cusbooneysiiyaan oo dhisaan xiriiro macno u leh 
dhanka hawsha ah. Aaladani waa mid la hubiyay si 
ay u taageerto isku xirnaanta iyo shaqada joogtada 
ah ee loogu talagalay carruurta iyo dhallinyarada.  
Waxaanu ku hawlanahay soo ururinta waxyaabo 
tusaale ah ‘templates’ waxaanan bixin doonaa 
tilmaan ku saabsan sida aad u heli karto ilahan.  
Waxaan kaaga mahad celinaynaa dadaalkaaga ku 
aadan carruurta iyo dhallinyarada guud ahaan 
Oregon waxaanan ku faraxsanahay in aanu hawl-
wadaag kula yeelanayo inaga oo hormuud ah ka 
ilahan cusub.  
 

La soco si aad waxyaabo dheeraad ah uga ogaato Buugaagta All About Me books! 
 

Mashruuca Aqbalaada Qoyska  
Waanu ognahay in waalidiinta wax korsanaya iyo daryeel bixiyayaasha qaraabada ah 
ay rabaan in carruurtooda iyo dhallinyarada waaweyn ee ku jirta daryeelkooda 
noqdaan kuwo wanaagsan oo barwaaqo gaara.  Daryeel bixiyayaal ahaan, mararka 
qaarkood way adag tahay in si dhaba ah loo ogaado waxa saameynta ugu weyn 
keena. Waxaa mahada iska leh baaritaanka uu Dr. Caitlin Ryan ka sameeyay 
Mashruuca Aqbalaada Qoyska, waxaan haynaa qaarka mid ah su’aalahani. Dr. Ryan 
wuxuu bartay gabdhaha jecel gabdhaha kale ‘lesbian’, ragga jecel ragga kale ‘gay’, 
kuwa labbada jinsiba jecel ‘bisexual’ iyo qofka bedeshay jinsiga ‘transgender’, dadka 
leh jinsiga aan caadiga ahayn ‘queer’ (LGBTQ) ama dhallinyarada su’aasha qabta iyo 
qoysaskooda, isaga oo baaritaan ku sameeyay hab-dhaqanka daryeel bixiyayaal gaar 
ah wuxuuna ogaaday sida hab-dhaqanka daryeel bixiyayaasha kala duwan u 
saameyso halista dhallinyarada ee la xiriira caafimaadka iyo walwalka caafimaadka 
dhimirka.  
Daraasadda ayaa lagu ogaaday in dhallinyarada muujisay in la aqbalay ay leeyihiin 
caafimaad wanaagsan, aysan u badnayn in uu niyad-jab ku dhaco  
ayna in ka yar saddex jeer ka fikiraan isku dayida in ay isdilaan. Dhallinyarada aysan 
qoyskoodu aqbalin waxay leeyihiin fikirka iyo ku isku dayga isdilka oo heerarkoodu 
sarreeyo iyo isticmaalka mukhaadaraadka sharci darrada ah,  
niyad-jab iyo halis weyn oo la xiriirta HIV iyo cudurada kale ee galmada la  
iskugu gudbiyo.  
 

https://familyproject.sfsu.edu/


 

 

Hoosta waxaa ku qoran hab-dhaqanka qaarkood oo waxtar leh iyo qaar waxyeello u leh 
dhallinyarada LGBTQ oo ka socda daraasad cilmi-baariseed ee Dr. Ryan.  

Hab-dhaqanka wax Caawiya Hab-dhaqanka Waxyeellada leh  
U soo kaxeynta ilmahaaga ee kooxaha 
iyo dhacdooyinka LGBTQ 

Ka ilaalinta ilmahaaga in uu yeesho 
saaxiib ah LGBTQ 

Uga baahashada xubnaha kale ee ka 
tirsan qoyska in ay si xushmad leh ula 
dhaqmaan ilmahaaga 

Ka dhigista in ilmuhu ka tago guriga 
iyada oo sababtu tahay isaga oo ah 
LGBTQ 

U sheegida ilmahaaga LGBTQ/ Jinsiga 
Kala duwan leh in aad ku qab 
weyn/faraxsan tahay tahay  

U sheegida ilmahaaga in ahaanshaha 
LGBTQ ay tahay “kaliya marxalad la 
maro”  

Aaminsanaanta in ilmahaaga uu noqon 
karo qof weyn oo faraxsan oo ah LGBTQ 
– una sheeg in uu yeelan doono nolol 
wanaagsan 

Isku dayida in aad beddesho aqoonsiga 
ama is muujinta LGBTQ ee ilmahaaga  

Ku soo dhaweynta guriga ee asxaabta 
LGBTQ ee ilmahaaga 

Ka reebista ilmahaaga ah LGBTQ ee 
dhacdooyinka & hawlaha qoyska  

 

Ogow sida Nidaamyadeena Aqoonsiga ay isku eg yihiin macluumaadkan ku saabsan 
hab-dhaqanka waxtarka iyo waxyeellada leh.  

o Codsadayaashu iyo qoysaska la aqoonsan yahay waa in ay ‘…ixtiraamaan, 
aqbalaan oo taageeraan … dookha galmo, is aqoonsiga galmo ahaaneed iyo is 
cabirka jinsiyadeed … ee ilmaha iyo dhallinyarada waaweyn in ku jirta daryeelka 
ama Waaxdu haysato, oo ay bixiyaan fursaddo kor loogu qaado fikirka qofku iska 
aaminsan yahay ‘self-concept’ iyo fahamka dhaxalka ilmaha ama dhallinyarada 
waaweyn.  

o Qoysaska la aqoonsan yahay ma aha in ay ‘Isticmaalaan hadalo xaqiraad ah oo ku 
saabsan ilmaha ama dhallinyarada waaweyn, ama … dookha galmo, is aqoonsiga 
galmo ahaaneed iyo is cabirka jinsiyadeed ee ilmaha iyo dhallinyarada waaweyn.’ 

Daryeel bixiyayaal dadaalaya ahaan, waxaan ku jirnaa nidaam joogto ah oo aan wax 
kaga baranayno nafteena iyo sida ugu fiican ee aan u taageeri karno dadka 
dhallinyarada ah ee ku jira daryeelkeena. Macluumaad dheeraad ah oo ku saabsan 
sida loo taageero dhallinyarada LGBTQ, fiiri qaybta Ilaha Waalidka Wax Korsanaya, 
‘Taageerada Dhallinyarada LGBTQ’. Macluumaad dheeraad ah oo ku saabsan hab-
dhaqanka waxtarka iyo waxyeellada leh ee Dr. Ryan, fadlan booqo Website-ka 
Mashruuca Aqbalaada Qoyska https://familyproject.sfsu.edu/  
 
  

https://familyproject.sfsu.edu/


 

 

Daryeel bixiye Diirada la saarayo 
Isku xirka Bulshadaada Wax korsanaysa ee Degaanka 

La kulan Waalidiinta Wax korsanaya ee Rachel iyo Daniel – waxay safar wax 
korsashada ku soo jireen muddo ka badan 4 sano markay ku dhaqaaqeen in ay 
daryeelaan ilme ay garanayaan. “Wax korsashadu waxay ahayd waxaanu 
xiiseynaynay oo aan in muddo ah ka fikiraynay in aan sameyno, laakiin ma aanan 
qorsheysan in aan weli ku boodno. Waqtigaasi, waxaan u shaqeynayay shaqaalaha 
kiiska ahaan oo qabanayay CPS waxaanan si joogto ah u arkay baahida loo qabo 
guryo wax jecel iyo waalidiinta wax korsanaya ee dadaalaya, gaar ahaan marka 
carruurta laga saaro gurigooda iyo yaraanshaha guryaha wax lagu korsado oo 
adkeeyay in iyaga loo helo meelayn. Marka ay noqoto anaga, waxaanu ogaanay in 
carruurta aynu isla horeba aan xiriirka ula lahayn ay imaanayeen daryeelka, waxaan 
ogeyn in ay tahay waqtigii aanu anagu ku dhaqaaqi lahayn wax korsashada.”  ayay 
sheegtay Rachel.  
Noqoshada waalid wax korsanaya, inkasta oo ay jiraan caqabado waqtiyada qaarkood, 
waxay ka caawisay Rachel iyo Daniel dareenka ah in ay sameeyeen isbeddel 
wanaagsan oo la taaban karo oo ka jira bulshooyinkooda iyo qoyskooda dhexdiisa. 
Qoyskan runtii waxay ku xiiseeyeen awooda ay ku dhiseen xiriiro taageero leh oo ay la 
leeyihiin qoysaska wax dhalay iyo in ay arkaan horumarka carruurtooda ku jirta 
daryeelkoodu sameeyeen.  
Markii hore ee la sharciyeeyay/aqoonsiga la siiyay, waxay dareemeen in waqtiyada 
qaarkood ay caqabado, jahwareer iyo go’doonsanaan jirtay. Rachel iyo Daniel waxaa 
ka go’an in ay gaaraan oo ay noqdan kuwo si aad ah ugu lug yeesha bulshada wax 
korsanaysa – iyaga oo ka qayb galaya kooxaha dhanka taageerada isla markaana 

midba mid kale ay isbaranayaan. Hadda la 
joogo Rachel iyo Daniel waxay leeyihiin dhowr 
qoysaska wax korsanaya oo kale oo ay kala 
xiriiri karaan su’aalaha iyo helida taageero.  
Markii la weydiiyay wax ay tahay talada ay siin 
lahaayeen dadka kale, Rachel iyo Daniel ayaa 
ku jawaabay kuwa soo socda: “Waxaan ku 
dhiirigelin lahaa qof kasta oo xiiseynayaa in 
uu wax badan ka ogaado daryeelka ilmo 

korsiga in uu qaado tallaabada u horreysa oo la xiriiro xafiiskooda degaanka DHS.  
Xataa haddii qoyskaagu aanu diyaar u ahayn in ay ka go’an tahay in uu wax korsado 
waqti buuxa, waxaa jiro fursaddo badan oo loogu lug yeesho isla markaana isbeddel 
loogu keeno carruurta ku jira daryeelka ilmo korsiga, ee la adeegsanayo DHS ama 
hay’adaha aan faa’iido doonka ahayn labadoodaba ee gobolka ee gacanta ka geysta 
 
 
 



 

 

taageerada carruurta ku jirta daryeelka. Wax kasta laga soo bilaabo isku habeynta 
bacaha dharka iyo qalabka dhanka nadaafadda ee loogu talagalay carruurta kaliya 
imaanaysa daryeelka ilaa laga gaarayo bixinta haynta carruurta ‘babysitting’ loogu 
talagalay qoyska wax korsanaya waxay isbeddel weyn u keeni karaan carruurta ku jirta 
daryeelka ilmo korsiga.” 
Haddii aad tahay waalidka wax korsanaya oo aad jeclaan lahayd in aad si dheeraad ah 
ugu xiranto degaankaaga hoose, la xiriir aqoonsi bixiyahaaga – wuxuu sameyn karaa 
xiriiro lala yeesho waalidiinta wax korsanaya ee kale.  
 

 

Tababarka 
Caawinta Dhallinyarada in ay Marka Hore Mudnaanta 
siiyaan Mustaqbalkooda 

We Think Twice waa ololaha warbaahinta bulshada oo ku 
saleysan dhallinyarada oo awoodsiiya dhallinyarada si loo 
dhiso aqoon xirfaddo oo loo sameeyo xiriiro caafimaad 
qaba, loo dejiyo hadafyo loogu talagalay mustaqbalka, isla markaana ay u dareemaan 
kalsooni la xiriirta go’aankooda ah in aysan galmo sameyn, isticmaalin mukhaadaraad, 
cabin khamri, cabin mukhaadaraad ama ka qayb qaadanin hab-dhaqan kale oo halis 
ah. Daryeel bixiye ahaan, waxaad kaalin muhiim ah ku leedahay wax qorsheynta, 
wadaagista macluumaadka, iyo taageerada dhallinyarada ku sugan guryahaaga si ay 
u dareemaan awood yeelasho ku saabsan tallaabooyinkooda xigga.  
We Think Twice waxaa ka buuxa ilo ka caawinaya dhallinyarada in ay gaaraan 
go’aano caafimaad leh oo ku saabsan noloshooda. Dad weyn ahaan, mararka 
qaarkood waxaan dareenaa in aanu ku dhex xayirano/dheganaano yeelashada wada 
hadaladaasi. Website-kan ayaa bixin kara ilo si ay gacan uga geystaan wada 
hadaladaasi! Maanta fiiri website-ka loogu talagalay su’aalaha kediska ah ‘quizzes’, 
maqaalada, iyo tusaalaha hadafka qorshe dejinta:  
https://www.wethinktwice.acf.hhs.gov/  
 

Tababarka Ururada ee Dhanka Internet-ka 

Inta lagu jiro cudurka COVID-19, waxaanu bilawnay Tababarka Ururadeena oo dhanka 
internet-ka ah oo la adeegsanayo kulanka dhanka fiidiyowga oo toos ah oo lala 
leeyahay tababarayaasha Daryeelka Carruurta ee degaanka. Haddii aadu baahan 
tahay dhammeystirka taxanahan tababarka ee 8 qaybood ka kooban, fadlan samee 
koontada iLearn oo raadi “live video conferencing” si aad iskugu diiwaan geliso 
kulanka Ururada oo ah mid kuu shaqeynaya jadwalkaaga. Kulan kastaa wuxuu u soo 
muuqan doonaa “CW – Tababarka Ururada - Kulanka 1 (kulanka dhanka fiidiyowga oo 
toos ah)”. Haddii aad dhibaatooyin kala kulantid gelitaanka is diiwaan gelinta, fadlan la 
xiriir FosterFamily.Supports@dhsoha.state.or.us  
 

https://www.wethinktwice.acf.hhs.gov/know-the-facts
https://www.wethinktwice.acf.hhs.gov/
https://ilearn.oregon.gov/Default.aspx
mailto:FosterFamily.Supports@dhsoha.state.or.us


 

 

 

Bulshada 
OFPA Corner: Tolida Xiriiro Adag, Xoojinta Qoysaska 

Waalidiinta wax korsanaya ahaan, waxaa dhici karta in ay ku soo wajahaan caqabado 
badan marka aad u doodo isla markaana taageerto carruurta ku jirta daryeelkaaga. 
Dhacdooyinkii dhawaanahan jiray ayaa laba jibaaray caqabadahaasi. Weli, waxaan 
arkaa intiina badan oo wax ka qabanaya wax kasta oo yimaada idinka dulqaad iyo 
wanaag badan leh. Waalidiinta wax korsanayaa isla hadab waa qaar ka mid ah dadka 
ugu qiimaha badan, saameynta leh, isla markaana ugu shaqeynta badan ee ka tirsan 
kooxda tababaruca ee gobolka.  
Waxaan rabaa in aan bixiso fikradaha qaarkood ay kordhin kara saameyntaada xataa 
in ka sii badan. Saddexdaan dariiqadood ayaa la qoray si loo qoto-dheeraysiiyo 
saameynta. Haddii aad heer sare ka gaarto dhammaan saddexda, sida xarig isku 
tolan, dhammaan waxay noqon doonaan kuwo ka xoog baddan ficil kasta oo 
shaqsiyeed. Ta ugu wanaagsan dhammaan, mid kasta oo ka mid farsamooyinkani waa 
mid awoodaada ah si aad u bilawdo.  
Midka koowaad waa WADA XIRIIRKA. Waalidiinta wax korsanayaa way ogyihiin in ay 
fududahay in wax laga qabto markay arrimuhu dhinac-dhinac u socdaan (wayna yeeli 
doonaan taasi) haddii aad garanayso oo fahamsan tahay waxa dhacaya. Qaadida 
tallaabada u horreysa iyo u caddeynta xubnaha kale ee kooxda ka tirsan in aad 
aaminsan tahay wada xiriirku wuxuu muhiim u yahay guusha xaaladda, waxaanad 
salka u dhigaysaa aasaaska. La soco adiga oo xubin kasta oo kooxda ka mid ah ka 
dhigaya in ay ka warqabaan waxa dhacaya ee la xiriira ilmaha ama dhallinyada ku jirta 
daryeelkaaga.  
Xariga labaad waa XIRIIRADA LA LEEYAHAY. Xiriirka la leeyahay waa “habka ay laba 
ama ka badan oo dad ah ama kooxo ah wax u tixgeliyaan ulana dhaqmaan midka 
kale.’. Tani waa wax ka badan garashada magacyada xubnaha kooxda ka tirsan. Waa 
wax ka badan lahaanshaha xiriir wanaagsan. Xiriirada la leeyahay waxay ku 
bilaabmaan ixtiraam loo hayo qofka kale wuxuuna qaataa waxoogaa xanaano 
ah/daryeel ah. Ka warqab in aad dhisayso xiriir la yeesho, kaliya ma aha xiriir shaqo.  
Xariga u dambeeyaa ee isku keen tolaa waa ISKAASHIGA. Sida ku habboon, qof 
kasta oo kooxda ka tirsani wuxuu ka shaqeynayaa iskaashiga midba midka kale la 
leeyahay. Si dhab ah, tani waxay u badan tahay in aysan dhici doonin. Haddii aad u 
baahan tahay in aad mudnaanta siiso qof aad la dhisato iskaashi, khalad kaagama 
imaan karo in aad waalidka wax dhalay liiska kor ka geliso.  
Haddii aadan (ama karin) in aad kulan ku yeelato beerta nasashada ama timaado 
casho loogu talagalay noocyada xiriir la leeyahay ee fasaxyada, waxaa jira habab  
 
 
 



 

 

lagu dhisto iskaashi. Xusuusnow, in kasta oo wax kastaa dhici kareen, waalidiinta 
badankoodu way jecel yihiin carruurtooda waxayna rabaan wax iyaga u wanaagsan. 
Marka ilmuhu uu aado booqasho raaci qoraal waalidka la socodsiinaya sida ilmuhu 
yahay. Wax ka qor darajada wanaagsan ee imtixaanka, buuga uu naftiisa u akhristo, 
guriga Lego ee uu dhiso. Dir sawirka warqadaasi ‘A’, buuga, ama mashruuca Lego. La 
socodsii in aad ilmahooda ka dhigayso mid badbaado ku sugan inta uu ka sameynayo 
waxa uu u baahan yahay in uu sameeyo si uu dib ula midoobo ilmaha. Iskaashi lala 
leesho waalidka wax dhalay wuxuu fududeyaa walaaca ay qabaan labada qoysba.  
Isgaarsiin, Xiriiro la yeesho, iyo Iskaashigu ee laga dhigo dun isku tolan kaliya xoojin 
maayaan dadaalada aad ku jeclaanayso isla markaana ku taageerayso carruurta 
timaada daryeelkaaga. Waxay xoojin doontaa qoyskaaga wax korsanaya iyo qoyska 
wax dhalay. Oo, ugu dambeyntiina, waxaad heli doontaa taageero dheeraad ah oo 
loogu talagalay dadaaladaada dhanka shaqadan muhiimka ah, adag, ee abaalgudka 
leh ee aad qaadatay.   
Madaxweynaha Ururka Waalidka Wax Korsanaya ee Oregon ahaan, waxaan rabaa in 
aan kaaga mahadceliyo wax kasta oo aad sameyso. Waxaan kugu ammaanayaa 
qaadida tallaabo lagu buuxinayo caqabadaha dheeraadka ah ee dambe. Waxaan 
ixtiraam badan u hayaa awoodaada, dhiirigelintaada, iyo ta ugu muhiimsan jaceylka 
aad siiso dhammaan carruurta iyo qoysaska u baahan marka ay u dhaqaaqaan 
dhanka dib iskugu imaanshaha iyo bogsoodka.  
Haddii aad hayso wax faallooyin, su’aalo ama arrimo ah, fadlan ha ka gaban in aad si 
toos ah email ugu soo dirto jessica.lloyd.rogers@gmail.com.  
Jessica L. Lloyd-Rogers 
Madaxweynaha, OFPA 
 
 

Talooyin 
Xoojinta Qoysaska Inta lagu Cudurka Baahsan iyo Wixii ka shisheeya 

Xarunta Daraasadda ee Siyaasadda Bulshada (CSSP), ayaa soo saartay ilo cusub oo 
loogu talagalay daryeel bixiyayaasha oo ku saabsan dhisida adkeysi inta lagu jiro 
waqtigani. Maqaalka waxaa laga heli karaa halkani. CSSP waxay sidoo kale bixisaa 
maqaalo, blogs, la sii duubay oo dhanka internet-ka ah oo noqon kara mid xiiso kuu 
leh adiga daryeel bixiye ahaan.  
 

 
 
 
 

mailto:jessica.lloyd.rogers@gmail.com
https://cssp.org/wp-content/uploads/2020/05/Strengthening-Famillies-Building-Resilience-in-Troubled-Times-1-2col.pdf
https://cssp.org/resource/strengthening-families-webinar-during-a-pandemic-and-beyond/


 

 

War Kooban oo ka socda Oregon 
Aabahayaasha Wax korsada ee Beaverton oo Gurigoodii ka dhigay Hoy 
Dhallinyarada La Korsanayo oo lagu dhiirigeliyay in ay ka Faa’iideystaan Hal-
abuurnimadooda 
Ilmo Korsashada “We have a family” oo dhanka internet-ka noqday inta lagu jiro 
cudurka baahsan  
Guddiga Tala bixinta Waalidka oo Bixiya Talo siin, Taageero iyo Aragti 
Afar Xaqiiqo oo Ku saabsan Daryeelka Carruurta Inta lagu jiro Cudurka Baahsan ee 
COVID-19  
 
 

Nala soo xiriir 

Ma haysaa talo soo jeedin, fikrado, talooyin? 

Email-ka: FosterFamily.Supports@dhsoha.state.or.us 
Website-ka: Wargeyska Daryeelka Ilmo Korsiga  

Waxaad heli kartaa dokumentigan oo ku qoran luqaddo kale, far waaweyn, farta 
dadka indhaha aan qabin wax ku akhriyaan ee braille ama qaabka aad doorbidayso. 
Kula xiriira Barnaamijka Daryeelka Ilmo Korsiga email ahaan 
FosterFamily.Supports@dhsoha.state.or.us. 

https://www.myoregon.gov/2020/05/28/beaverton-foster-dads-make-their-house-a-home/
https://www.myoregon.gov/2020/05/28/foster-youth-encouraged-to-tap-their-creativity/
https://www.myoregon.gov/2020/05/28/foster-youth-encouraged-to-tap-their-creativity/
https://www.kgw.com/article/news/local/we-have-a-family-adoptions-go-virtual-during-pandemic/283-3e7185ad-204a-4147-9f64-10e0412a2c65?utm_source=News+Clip+Subscribers&utm_campaign=01ec88f4e3-EMAIL_CAMPAIGN_2020_05_21_08_32&utm_medium=email&utm_term=0_9e19710dfa-01ec88f4e3-150911337
https://www.kgw.com/article/news/local/we-have-a-family-adoptions-go-virtual-during-pandemic/283-3e7185ad-204a-4147-9f64-10e0412a2c65?utm_source=News+Clip+Subscribers&utm_campaign=01ec88f4e3-EMAIL_CAMPAIGN_2020_05_21_08_32&utm_medium=email&utm_term=0_9e19710dfa-01ec88f4e3-150911337
https://www.oregon.gov/DHS/DHSNEWS/NewsReleases/NR-ParentAdvisory5-21-2020.pdf
https://www.oregon.gov/DHS/DHSNEWS/NewsReleases/NR-4Facts-5-22-2020.pdf
https://www.oregon.gov/DHS/DHSNEWS/NewsReleases/NR-4Facts-5-22-2020.pdf
mailto:FosterFamily.Supports@dhsoha.state.or.us
https://www.oregon.gov/DHS/CHILDREN/FOSTERPARENT/Pages/articles.aspx
mailto:FosterFamily.Supports@dhsoha.state.or.us

